
ශිව  උවාච  ।
දේවී  ත්වං  භක්තසුලභේ  සර්වකාර්යවිධායිනි  ।
කලෞ  හි  කාර්යසිද්ධ්යර්ථමුපායං  බ්රූහි  යත්නතඃ  ॥

දේව්යුවාච  ।
ශෘණු  දේව  ප්රවක්ෂ්යාමි  කලෞ  සර්වේෂ්ටසාධනම්  ।
මයා  තවෛව  ස්නේහේනාප්යංබාස්තුතිඃ  ප්රකාශ්යතේ  ॥

අස්ය  ශ්රී  දුර්ගා  සප්තශ්ලෝකී  ස්තෝත්රමංත්රස්ය
නාරායණ  ඍෂිඃ , අනුෂ්ටුප්  ඡංදඃ , ශ්රී  මහාකාළී
මහාලක්ෂ්මී  මහාසරස්වත්යෝ  දේවතාඃ , ශ්රී  දුර්ගා
ප්රීත්යර්ථං  සප්තශ්ලෝකී  දුර්ගාපාඨේ  විනියෝගඃ  ।

ජ්ඤානිනාමපි  චේතාංසි  දේවී  භගවතී  හි  සා  ।
බලාදාකෘෂ්ය  මෝහාය  මහාමායා  ප්රයච්ඡති  ॥  1 ॥

දුර්ගේ  ස්මෘතා  හරසි  භීතිමශේෂජංතෝඃ
ස්වස්ථෛඃ  ස්මෘතා  මතිමතීව  ශුභාං  දදාසි  ।
දාරිද්ර්යදුඃඛ  භයහාරිණි  කා  ත්වදන්යා
සර්වෝපකාරකරණාය  සදාර්ද්ර  චිත්තා  ॥  2 ॥

සර්වමංගළමාංගළ්යේ  ශිවේ  සර්වාර්ථසාධිකේ  ।
ශරණ්යේ  ත්ර්යංබකේ  ගෞරී  නාරායණි  නමෝऽස්තු  තේ  ॥  3 ॥

ශරණාගතදීනාර්තපරිත්රාණපරායණේ  ।
සර්වස්යාර්තිහරේ  දේවි  නාරායණි  නමෝऽස්තු  තේ  ॥  4 ॥

සර්වස්වරූපේ  සර්වේශේ  සර්වශක්තිසමන්විතේ  ।
භයේභ්යස්ත්රාහි  නෝ  දේවි  දුර්ගේ  දේවි  නමෝऽස්තු  තේ
॥  5 ॥

රෝගානශේෂානපහංසි  තුෂ්ටා -
රුෂ්ටා  තු  කාමාන්  සකලානභීෂ්ටාන්  ।
ත්වාමාශ්රිතානාං  න  විපන්නරාණාං
ත්වාමාශ්රිතා  හ්යාශ්රයතාං  ප්රයාංති  ॥  6 ॥



සර්වබාධාප්රශමනං  ත්රෛලෝක්යස්යාඛිලේශ්වරි  ।
ඒවමේව  ත්වයා  කාර්යමස්මද්වෛරි  විනාශනම්  ॥  7 ॥

ඉති  ශ්රී  දුර්ගා  සප්තශ්ලෝකී  ।

